
  Салтанатты сəт  

ЌУАНЫШТЫ СЫЙЛАЄАН КЇН 

 ЌАЗАЌСТАНДЫЌ ПОЛИЦИЯ КЇНІ ЌАРСАЅЫНДА ІІМ 
ЌОСТАНАЙ АКАДЕМИЯСЫНДА САЛТАНАТТЫ ШАРА 
ЎЙЫМДАСТЫРЫЛЫП, ЌЫЗМЕТТЕРІНДЕ ЇЗДІК ШЫЌЌАНДАР 
МАРАПАТТАЛДЫ.  

 Академия бастыєы, полиция полковнигі Мирлан Ќызылов оќу 
орныныѕ аргерлері, профессорлыќ-оќытушылар ќўрамы мен жеке ќўрамды 
ќазаќстандыќ полиция кїнімен ќўттыќтап, Ішкі істер министрі, полиция 
генерал-лейтенанты Ќ.Ќасымовтыѕ ќўттыќтау сґздерін жеткізді. «Полиция 
ќызметкерлерін əрќашан олардыѕ жоєары кəсіби шеберліктері, ісіне 
адалдыєы, табандылыєы мен ќайсарлыєы ерекшелеп тўрады. Олардыѕ 
жўмыстары жеѕіл емес, ќиын да ќауіпті жəне жауапты. Бїгін мыѕдаєан 
ќызметкерлер ґзініѕ жоєары кəсіби мамандыєына жəне ќызметтік борышына 
адал, ќоєам тəртібін ќорєап, азаматтарда заѕдылыќ кїшініѕ сенімін 
ќалыптастырып, ќызметін мінсіз атќарып жатыр. Əрќашанда полиция 
ќызметкерлерініѕ атаєы ерлік, абырой жəне батырлыќ нышаны ретінде 
Ќазаќстан тарихына алтын əріптермен жазылсын», - деді ґз тілегінде 
Академия бастыєы. 
 Мерекелік кеште Академия Ардагерлер кеѕесініѕ тґраєасы 
М.Болотских де ґз жїрекжарды лебізін жеткізіп, жиналєан ќауымєа еѕбекте 
жеміс пен кəсіби шеберлік тіледі. Ал əкімшілік ќўќыќ жəне əкімшілік ќызмет 
кафедрасыныѕ бастыєы, полиция подполковнигі Д.Ким ќазаќстандыќ 
полиция кїні туралы баяндама жасап, 22 жылда жеткен сїбелі жетістіктерге 
тоќталды. 
 Мерекелік кеште ќызметтік міндеттерін адал атќарып, жетістіктерге 
жеткен Академия ќызметкерлері I-II-III дəрежелі «ІІО-даєы мінсіз ќызметі 
їшін» медальдары, арнайы «полиция подполковнигі» шені, сонымен ќатар 
Академия бастыєыныѕ грамотасы жəне алєыс хаттарымен марапатталды. 
 Концерттік баєдарламаны Ќазаќстан Республикасыныѕ еѕбек сіѕірген 
мəдениет ќызметкері, Астана ќаласында ґткен ішкі істер органдары 
ќызметкерлерініѕ арасындаєы ґѕіраралыќ жəне республикалыќ 
кґркемґнерпаздар байќауыныѕ, «Шабыт» фестивалініѕ лауреаты Ќалибек 
Деріпсалдинніѕ жетекшілігімен домбыра ансамблі ашты. Салтанаттыѕ сəнін 
сондай-аќ, «Ханшайым» би ансамблі, Академияныѕ ґнерлі тыѕдаушылары 
кіргізді. 
 

     ІІМ Ќостанай академиясыныѕ баспасґз ќызметі  


